
Arjunakritam 2 Shri Krishna Stotram

அர்ஜுநக்ரு’தம் 2ஶ்ரீக்ரு’ஷ்ணஸ்தோத்ரம்

அர்ஜுந உவாச ।
த³ஶ வர்ஷஸஹஸ்ராணி யத்ர ஸாயம் க்³ரு’ஹோ முநி:
வ்யசரஸ்த்வம் புரா க்ரு’ஷ்ண பர்வதே க³ந்த⁴மாத³நே ॥ 10॥
த³ஶ வர்ஷஸஹஸ்ராணி த³ஶ வர்ஷஶதாநி ச ।
புஷ்கரேஷ்வவஸ: க்ரு’ஷ்ண த்வமபோ ப⁴க்ஷயந்புரா ॥ 11॥
ஊர்த்⁴வபா³ஹுர்விஶாலாயாம் ப³த³ர்யாம் மது⁴ஸூத³ந ।
அதிஷ்ட² ஏகபாதே³ந வாயுப⁴க்ஷ: ஶதம் ஸமா:॥ 12॥
அபக்ரு’ஷ்டோத்தராஸங்க:³ க்ரு’ஶோ த⁴மநிஸந்தத: ।
ஆஸீ: க்ரு’ஷ்ண ஸரஸ்வத்யாம் ஸத்ரே த்³வாத³ஶவார்ஷிகே ॥ 13॥
ப்ரபா⁴ஸம் சாப்யதா²ஸாத்³ய தீர்த²ம் புண்யஜநோசிதம்
ததா² க்ரு’ஷ்ண மஹாதேஜா தி³வ்யம் வர்ஷஸஹஸ்ரகம்
ஆதிஷ்ட²ஸ்தப ஏகேந பாதே³ந நியமே ஸ்தி²த:॥ 14॥
க்ஷேத்ரஜ்ஞ:ஸர்வபூ⁴தாநாமாதி³ரந்தஶ்ச கேஶவ ।
நிதா⁴நம் தபஸாம் க்ரு’ஷ்ண யஜ்ஞஸ்த்வம் ச ஸநாதந:॥ 15॥
நிஹத்ய நரகம் பௌ⁴மமாஹ்ரு’த்ய மணிகுண்ட³லே ।
ப்ரத²மோத்பாதி³தம் க்ரு’ஷ்ண மேத்⁴யமஶ்வமவாஸ்ரு’ஜ:॥ 16॥
க்ரு’த்வா தத்கர்ம லோகாநாம்ரு’ஷப: ⁴ ஸர்வலோகஜித் ।
அவதீ⁴ஸ்த்வம் ரணே ஸர்வாந்ஸமேதாந்தை³த்யதா³நவாந் ॥ 17॥
தத:ஸர்வேஶ்வரத்வம் ச ஸம்ப்ரதா³ய ஶசீபதே: ।
மாநுஷேஷு மஹாபா³ஹோ ப்ராது³ர்பூ⁴தோऽஸி கேஶவ ॥ 18॥
ஸ த்வம் நாராயணோ பூ⁴த்வா ஹரிராஸீ: பரந்தப ।
ப்³ரஹ்மா ஸோமஶ்ச ஸூர்யஶ்ச த⁴ர்மோ தா⁴தா யமோऽநல:॥ 19॥
வாயுர்வைஶ்ரவணோ ருத்³ர: கால: க²ம் ப்ரு’தி²வீ தி³ஶ: ।

அஜஶ்சராசரகு³ரு:ஸ்ரஷ்டா த்வம் புருஷோத்தம ॥ 20॥
துராயணாதி³பி⁴ர்தே³வ க்ரதுபி⁴ர்பூ⁴ரித³க்ஷிணை: ।
அயஜோ பூ⁴ரிதேஜா வை க்ரு’ஷ்ண சைத்ரரதே² வநே ॥ 21॥
ஶதம் ஶதஸஹஸ்ராணி ஸுவர்ணஸ்ய ஜநார்த³ந ।
ஏகைகஸ்மிம்ஸ்ததா³ யஜ்ஞே பரிபூர்ணாநி பா⁴க³ஶ:॥ 22॥
அதி³தேரபி புத்ரத்வமேத்ய யாத³வநந்த³ந ।
த்வம் விஷ்ணுரிதி விக்²யாத இந்த்³ராத³வரஜோ பு⁴வி ॥ 23॥
ஶிஶுர்பூ⁴த்வா தி³வம் க²ம் ச ப்ரு’தி²வீம் ச பரந்தப ।
த்ரிபி⁴ர்விக்ரமணை: க்ரு’ஷ்ண க்ராந்தவாநஸி தேஜஸா ॥ 24॥
ஸம்ப்ராப்ய தி³வமாகாஶமாதி³த்யஸத³நே ஸ்தி²த: ।
அத்யரோசஶ்ச பூ⁴தாத்மந்பா⁴ஸ்கரம் ஸ்வேந தேஜஸா ॥ 25॥
ஸாதி³தா மௌரவா: பாஶா நிஸுந்த³நரகௌ ஹதௌ ।
க்ரு’த: க்ஷேம: புந: பந்தா:² புரம் ப்ராக்³ஜ்யோதிஷம் ப்ரதி ॥ 26॥
ஜாரூத்²யாமாஹுதி: க்ராத:² ஶிஶுபாலோ ஜநை:ஸஹ ।
பீ⁴மஸேநஶ்ச ஶைப்³யஶ்ச ஶதத⁴ந்வா ச நிர்ஜித:॥ 27॥
ததா² பர்ஜந்யகோ⁴ஷேண ரதே²நாதி³த்யவர்சஸா ।
அவாக்ஷீர்மஹிஷீம் போ⁴ஜ்யாம் ரணே நிர்ஜித்ய ருக்மிணம் ॥ 28॥
இந்த்³ரத்³யும்நோ ஹத: கோபாத்³யவநஶ்ச கஶேருமாந் ।
ஹத: ஸௌப⁴பதி: ஶால்வஸ்த்வயா ஸௌப⁴ம் ச பாதிதம் ॥ 29॥
இராவத்யாம் ததா² போ⁴ஜ: கார்தவீர்யஸமோ யுதி⁴ ।
கோ³பதிஸ்தாலகேதுஶ்ச த்வயா விநிஹதாவுபௌ⁴ ॥ 30॥
தாம் ச போ⁴க³வதீம் புண்யாம்ரு’ஷிகாந்தாம் ஜநார்த³ந ।
த்³வாரகாமாத்மஸாத்க்ரு’த்வா ஸமுத்³ரம் க³மயிஷ்யஸி ॥ 31॥
ந க்ரோதோ⁴ ந ச மாத்ஸர்யம் நாந்ரு’தம் மது⁴ஸூத³ந ।
த்வயி திஷ்ட²தி தா³ஶார்ஹ ந ந்ரு’ஶம்ஸ்யம் குதோऽந்ரு’ஜு ॥ 32॥
ஆஸீநம் சித்தமத்⁴யே த்வாம் தீ³ப்யமாநம் ஸ்வதேஜஸா ।
ஆக³ம்ய ரு’ஷய:ஸர்வேऽயாசந்தாப⁴யமச்யுத ॥ 33॥

2 sanskritdocuments.org



அர்ஜுநக்ரு’தம் 2ஶ்ரீக்ரு’ஷ்ணஸ்தோத்ரம்

யுகா³ந்தே ஸர்வபூ⁴தாநி ஸங்க்ஷிப்ய மது⁴ஸூத³ந ।
ஆத்மந்யேவாத்மஸாத்க்ரு’த்வா ஜக³தா³ஸ்ஸே பரந்தப ॥ 34॥
நைவம் பூர்வே நாபரே வா கரிஷ்யந்தி க்ரு’தாநி தே ।
கர்மாணி யாநி தே³வ த்வம் பா³ல ஏவ மஹாத்³யுதே ॥ 35॥
க்ரு’தவாந்புண்ட³ரீகாக்ஷ ப³லதே³வஸஹாயவாந் ।
வைராஜப⁴வநே சாபி ப்³ரஹ்மணா ந்யவஸ:ஸஹ ॥ 36॥
இதி மஹாபா⁴ரதே ஆரண்யபர்வணி 13அத்⁴யாயாந்தர்க³தம்
அர்ஜுநக்ரு’தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
மஹாபா⁴ரத ।ஆரண்யகபர்வ । அத்⁴யாய 13/10-36॥

